
ProsedurOperasi Standard [ S O P 1 Rekreasi Luar Kebangsaan 

Prakata 
BUKU Prosedur Operasi Standard (SOP) Rekreasi Luar Kebangsaan ini bertujuan 
menyeragamkan tatacara operasi bagi organisasi dan individu yang terlibat 
untuk menganjur dan melaksanakan aktivit i /program rekreasi luar. la 
berfungsi sebagai sebuah garis panduan keselamatan ketika berekreasi 
luar dan sumber rujukan dalam memastikan kelancaran perjalanan aktiviti/ 
program rekreasi luar di seluruh negara. Dokumen SOP ini bermatlamat untuk 
menggalakkan perlaksanaan program rekreasi luar yang lebih terancang 
dan selamat serta membudaya dan menyebarluaskan amalannya di 
seluruh negara. Oleh yang demikian, bagi melestarikan rekreasi luar 
dan memastikan perlaksanaan aktiviti/program rekreasi luar ini selamat 
untuk semua yang terlibat, sebuah Prosedur Operasi Standard (SOP) 
Rekreasi Luar Kebangsaan telah berjaya diterbitkan oleh JBSN. 

Buku ini ditulis hasil kerjasama panel pakar bidang rekreasi luar 
daripada pelbagai universiti tempatan, Persatuan Jurulatih Rekreasi Malaysia 
(PJRM) dan beberapa agensi kerajaan lain yang bertindak sebagai panel 
penulis untuk SOP ini. Penghasilan SOP ini dilaksanakan dengan mengambil 
kira garis panduan dan SOP tempatan dan antarabangsa seperti daripada 
Majlis Keselamatan Negara (MKN), Kementerian Kesihatan Malaysia (KKM), 
Kementerian Belia dan Sukan (KBS), Kementerian Pengajian Tinggi (KPT), 
Persatuan Jurulatih Rekreasi Malaysia (PJRM), Universiti Teknologi MARA 
(UiTM), dan pelbagai agensi lain yang terlibat dengan penganjuran aktiviti/ 
program rekreasi luar di Malaysia. 

Sebagai penghargaan, saya ingin merakamkan setinggi kesyukuran 
dan ucapan terima kasih kepada pihak Jabatan Belia dan Sukan Negara 
(JBSN) kerana memberi peluang dan sokongan menerbitkan buku ini. Saya 
sangat menghargai jasa Tuan Nor Rijam Ibrahim dan Tuan Nor Azli Muhamad 
Daud selaku rakan editor atas segala kerjasama, dorongan dan nasihat 
mereka sepanjang penulisan buku ini. Penghargaan juga dipanjangkan 
kepada semua rakan panel penulis yang turut sama meluangkan masa 
berbengkel dan menyumbang kepakaran mereka. Kesungguhan dan 
kerja sepasukan kesemua penulis telah membolehkan buku ini diterbitkan. 
Alhamdulillah. 

Diharapkan agar penerbitan buku ini akan terus menyemarakkan 
perkembangan aktivit i/program rekreasi luar di Malaysia terutamanya 
setelah pelaksanaan peralihan fasa Pelan Pemulihan Negara (PPN). 
Selamat membaca dan semoga ia bermanfaat kepada semua. 

Hisyam Che Mat 
Universiti Teknologi MARA 

